
Ambasadori i ri i SHBA-sé mbeérrin né Tirané, nesér
ceremonia e dorézimit té letrave kredenciale

Ambasadori i ri i Shteteve té Bashkuara né Shqipéri, Eric Wendt, ka mbérritur kété té premte né

Tirané.

Sipas mediave, ceremonia e dorézimit té letrave kredenciale do té zhvillohet té shtunén, né njé takim
me Presidentin e Republikés, Bajram Begaj.

Sipas axhendés, ceremonia do té zhvillohet né orén 11:00 né Pallatin e Brigadave. Mé pas, pritet té
zhvillohet njé takim koké mé koké mes Presidentit Begaj dhe ambasadorit amerikan Wendt.

Wendt u konfirmua né gershor nga Senati i SHBA-s& me 51 vota pro dhe 47 kundér, duke marré
miratimin pérfundimtar pér detyrén e tij diplomatike.

Kandidatura e tij kishte marré mé herét mbéshtetjen e Komitetit pér Marrédhéniet me Jashté té
Senatit Amerikan, me 19 vota pro dhe 3 kundér, duke i hapur rrugén votimit pérfundimtar né Senat.

Wendt ka njé karrieré prej mé shumé se tri dekadash né ushtri dhe né strukturat ndérkombétare té
sigurisé. Ai &shté oficer i pensionuar i Ushtrisé sé Shteteve té Bashkuara, me mbi 34 vite shérbim.

Gjaté karrierés sé tij, Wendt ka shérbyer si komandant i Komandés sé Operacioneve Speciale té& NATO-
s, si dhe ka mbajtur poste té réndésishme né Lindjen e Mesme dhe né rajonin e Pagésorit.

Né periudhén 2017-2019, ai ka shérbyer si koordinator i sigurisé sé SHBA-sé pér Autoritetin Izraelito-
Palestinez, ndérsa mé herét ka mbajtur edhe detyrén e shefit t& Shtabit né Komandén e Pagésorit té

SHBA-sé.

Wendt éshté diplomuar né Universitetin e Kalifornisé né Santa Barbara dhe ka pérfunduar studimet
pasuniversitare né fushén e sigurisé kombétare né Shkollén Pasuniversitare.

